
Дневни билтени

 На 02.12.2021 во 15.00 часот на ул.„Браќа Чакреви“, полициски службеници од СВР
Скопје го лишиле од слобода С.Д.(55) од Скопје. Тој бил баран по централна потерница
за издржување на казна затвор за сторено кривично дело по член 297 од Кривичниот
законик. Лицето било спроведено во Казнено-поправната установа Затвор Скопје за
издржување на казната.

На 02.12.2021 во 14.10 часот на ул.„Методија Андонов Ченто“ во Скопје, полициски
службеници од Единицата за интервентна полиција при СВР Скопје го лишиле од
слобода З.А.(66) од с.Брест, општина Чучер Сандево. Тој бил приведен по наредба на
Основното јавно обвинителство, поради сомнение за сторено кривично дело
„неовластено изработување, држење, посредување и тргување со оружје или
распрскувачки материи“ по член 396 од Кривичниот законик. Лицето било спроведено
во Основното јавно обвинителство за понатамошна постапка.

На 02.12.2021, по преземени мерки и активности, полициски службеници од Отсекот за
економски криминал при СВР Штип ги лишиле од слобода Е.Ј.(39) и С.Ј.(45), од Штип,
поради постоење основи на сомнение за сторено кривично дело „лихварство“ казниво по
член 260 од Кривичниот законик. Тие се сомничат дека давале пари на заем со писмени
и усни договори и притоа за себе договарале несразмерно високи камати. Кај нив биле
пронајдени и одземени предмети кои потекнуваат од кривичното дело - пари, банкарски
картички, лични документи на оштетени граѓани и две тетратки во кои биле
евидентирани заеми дадени по енормно високи камати на лица од социјално загрозени
семејства корисници на социјална помош и останати социјални додатоци. Се работи на
целосно документирање на случајот, по што против Е.Ј. и С.Ј. ќе биде поднесена
соодветна пријава.

На 02.12.2021 околу 18.50 часот во објект на ул.„Ѓорче Петров“ во Тетово, полициски
службеници на СВР Тетово ги лишиле од слобода А.А.(27) од Скопје, Н.Д.(30) од
Струмица и тетовците Е.А.(30) и И.А.(62), затоа што при нивен и преглед на
просторијата во која се наоѓале биле пронајдени хероин и нож. Во координација со
Јавен обвинител тие се задржани во Полициската станица Тетово и по расчистување и
документирање на случајот ќе им бидат изготвени соодветни поднесоци.

На 02.12.2021 во Прилеп, полициски службеници од ОВР Прилеп го лишиле од слобода
М.Ј.(34) од Прилеп, затоа што кај него била пронајдена марихуана. Тој бил приведен во
полициска станица и по целосно документирање на случајот против него ќе биде
поднесена соодветна пријава.

На 02.12.2021 во 11.15 часот, полициски службеници на СВР Тетово го лишиле од
слобода 69-годишниот М.И. од тетовски Пирок, кој се однесувал агресивно и ја
спречувал Д.М.(63) во извршување на службени дејствија околу геодетско мерење на
имот во селото. Тој бил задржан во полициска станица за расчистување и
документирање на случајот, по што ќе му биде поднесена соодветна пријава.

На 02.12.2021 на подрачјето на СВР Штип, полициски службеници спроведоа акциска
контрола за санкционирање на возачи кои управуваат возила со брзина поголема од
пропишаната. За време на контролата биле констатирани 34 прекршоци, од кои 21
надвор од населено место и 13 во населено место. На сите возачи им биле изречени
соодветни санкции. Истиот ден, во периодот од 07.00 до 11.00 часот, СВР Штип
спроведе акциска контрола на возачи кои не даваат првенство на минување на пешаци
на пешачки премин. Притоа, биле откриени 2 прекршоци и на возачите им биле
изречени соодветни санкции. Санкционирани биле и 9 други видови на прекршоци, од
кои 2 за нерегистрирано возило, 2 за управување возило под дејство на алкохол, 4 за
некористење сигурносен појас и 1 за користење мобилен телефон.

На 01.12.2021 во 09.50 часот во Полициското одделение Нов Дојран, Б.Л.(67) од Стар
Дојран пријавил дека во близина на неговата куќа пронашол граната, која била
безбедно подигната од инспектор од Дирекцијата за заштита и спасување Струмица.
Притоа било утврдено дека се работи за неексплодирана граната која потекнува од Прва
светска војна со калибар 105 мм.

На 02.12.2021 на подрачјето на СВР Битола била спроведена акциска контрола за
санкционирање на возачи кои управуваат возила со брзина поголема од пропишаната.
Притоа, биле преземени 8 мерки за пречекорување на максималната дозволена брзина
во населено место. За сите неправилности издадени се соодветни поднесоци.

На 02.12.2021 во 11.08 часот во СВР Битола било пријавено дека на крстосница од ул.
„Добривоје Радосављевиќ“ и ул.„Рузвелтова“, товарно возило „форд транзит“, со
битолски регистарски ознаки, управувано од И.Г.(23) од Битола, удрило во пешакот Г.П.
(72) од Битола. Во несреќата, со тешки телесни повреди се здобила Г.П., констатирани
во Клиничката болница во Битола. Извршен бил увид од увидна екипа од СВР Битола.

На 02.12.2021 во 17.10 часот во Полициската станица Кочани било пријавено дека на
ул.„Страшо Ербапче“ непознато патничко возило удрило во малолетен пешак од Кочани
и го напушило местото на несреќата. Малолетничката се здобила со тешки телесни
повреди, констатирани во Јавната здравствена установа Кочани. Извршен бил увид од
екипа од Полициската станица Кочани и се работи на расчистување на случајот.

На 02.12.2021 во 19.30 часот во Полициската станица Аеродром, М.Т.(51) од Скопје
пријавила дека на ул.„Симеон Кавракиров“ била касната од куче скитник.

Во текот на изминатото деноноќие (02.12/03.12.2021) на територијата на Република
Северна Македонија, за мерката за носење лична заштита на лице, регистрирани се 30
прекршоци.

Извадок на дел дневните настани 03.12.2021

МИНИСТЕРСТВО

 Министер

 Заменик министер

 Државен секретар

 Биро за јавна безбедност

АНАЛИЗИ И СТАТИСТИКИ

 Сообраќај

 Јавен ред и мир

 Гранични работи

 Криминалитет

ИНСТИТУЦИИ

 Влада

 Претседател

 Собрание

 Јавно обвинителство

 Центар за обука

ОСТАНАТИ ЛИНКОВИ

 Фото галерија

 Видео галерија

 Закажување со лични документи

 CSCA-MK

 Адреси и контакт телефони

 Архива

